ታህሳስ 22 ቀን 2006 ዓ.ም

የኮ/መ/ቁጥር 42368
ለፌደራል የመጀመሪያ ደረጃ ፍ/ቤት መናገሻ ምድብ 1ኛ ፍ/ብሔር ችሎት

አዲስ አበባ

ከሳሽ፡
አቶ እንዳለ አሰፋ የካንዲድ ሰርቪስ ባለቤት
ተከሳሽ፡
አቶ አለም አብርሃ
ከሳሽ መጋቢት 5 ቀን 2005 ዓ.ም በተከሳሽ ላይ ላቀረበው ክስ ከተከሳሽ በፍ/ሥ/ሥ/ህግ ቁጥር 234 1(ሠ) መሰረት የተሰጠ የመከላከያ መልስ እና በፍ/ሥ/ሥ/ህግ ቁጥር 234(1) ረ መሠረት የቀረበ የተከሣሽ  ከሣሽነት ክስ ነው።
1. የከሳሽ የክስ ይዘት በአጭሩ
ከሳሽ መጋቢት 5 ቀን 2005 ዓ.ም ለፍርድ ቤቱ በፅሑፊ ባቀረበው ክስ ከሳሽ ከሞት ማክዶናልድ ሊትድ ከተባለው በእንግሊዝ አገር ከተመዘገበው አማካሪ ድርጅት (ከእንግሊዚ አለም አቀፍ የልማት ተራድኦ ድርጅት) ጋር ስኬትን መሠረት ያደረገ እርዳታ ያለውን ውጤታማነት ለመመዘን የተፅእኖ ግምገማ ናሙና ጥናት ለማከናወን በንዑስ ሥራ ተቋራጭነት  የማማከር አገልግሎት ለመስጠት ከድርጅቱ ጋር ግንቦት 16 ቀን 2004 ዓ.ም ውል  ፈርሟል።ተከሳሽ ደግሞ ለዚህ ሥራ በግብአትነት የሚያገለግል የወጭ ትንታና ጥናት ለማከናወን ከከሳሽ ጋር ግንቦት 24 ቀን 2004 ዓ.ም የሙያ የስራ ውል የፈረመ፡ቢሆንም በውሉ መሠረት የገባውን ግዴታ ባለመፈፀሙ የተነሳ በከሳሽ ላይ ጉዳት አድርሶብኛል የሚል ሲሆን፡በዚህ ምክንያት ተከሳሽ በፍርድ ቤቱ አስገዳጅነት ቀርቦ ከከሳሽ ላይ ያለአግባብ የወሰደውን እና ወጭ ያስደረገውን ገንዘብ ብር 158,124.35 (አንድ መቶ ሃምሳ ስምንት ሺህ አንድ መቶ ሃያ አራት ብር ከ35/100 ሳንቲም) ለማስከፈል እና በተጨማሪም በዚህ ክስ ምክንያት ከሳሽ የሚያወጣቸውን ወጪዎች ጭምር ተከሳሽ እንዲ ተካለት እንዲሁም ተከሳሽ ያልፈፀመውን ግዴታ ሌላ ባለሙያ ቀጥሮ ሲያሰራ ለሚያወጣ ወጭ እና ዋናው ውል ሰጭ ከሳሽን እንደውሉ አልፈፀምክልኝም በማለት ወደፊት የሚቀርብበት ክስም ቢኖር ተከሳሽ ተጠያቅ እንዲሆን እንዲወሰንለት የሚል የቀረበው ክስ ነው።
2.  ከተከሳሽ የተሰጠ መልስ

2.1 ከሳሽ  በውሉ መሰረት ያለበትን ግዴታ እስከ አሁን ድረስ ያልፈፀመ ሆኖ እያለ እና ተከሳሽ መሆን ሲገባው የአሁኑን ተከሳሽን ለመቅደም ብሎ ያቀረበው ክስ ነው እንጂ ተከሳሽ የውል ግዴታውን ሳይፈፅም ስለቀረሁ አይደለም።ከሳሽ  በክሱ ማመልከቻ ላይ  በድፍኑ «ተከሳሽ ግዴታውን አልፈጸመም» ከማለት ውጪ አልተፈጸመልኝም የሚለውን የውልም ሆነ የሞያ ግዴታ ለይቶ አልገለጸም። ከሳሽ «ተከሳሽ አላግባብ ወጭ እንዳወጣ አድርጎኛል» የሚለውን ወጪ ዝርዝር ያወጣበትን ምክንያት (purpose) እና ለእያንዳንዱ ወጪ ተከሳሽ ኃላፊነት አለበት የሚልበትን የሕግ እና የፋክት መሰረት/ምክንያት በግልጽ አላስቀመጠምነ ይህ መሆኑ ደግሞ የተከሰሽ የመከላከል መብት የሚያጣብብ ስለሆነ ክሱ በተከበረው ፍርድ ቤት ውድቅ እንዲደረግልኝ ማክበር እጠይቃለሁ።
2.2 ከሳሽ እንደውሉ አልተፈጸመልኝም የሚለው የሀሰት ክስ በዋነኝነት አንስቷል። ነገር ግን እንደውሉ አልተፈጸመልኝም የሚል ወገን ህጉ በሚያዘው መሰረት በበኩሉ ሊፈጽም የሚገባውን ግዴታ መፈጸሙን ማስረዳት ይገባዋል። ከሳሽ ግን ግዴታውንም አልፈጸመም፤ ፈጽሜያለሁ ብሎ ለማስረዳትም አልሞከረም። ጭራሹንም ውሉ በእሱ በኩል ግዴታ እንደሚጥልበት የሚያውቅ አይመስልም።  በክስ ማመልከቻው ላይ አንድም ቦታ ላይ «ግዴታዬን ፈጽሚያለሁ» ብሎ አላስረዳም። በመሰረቱ በዚህ ውል ከሳሽ ለተከሳሽ ያለበት ብቸኛው መሰረታዊ ግዴታ የሥራውን ዋጋ በጊዜው መክፈል ነው። ነገር ግን ከሳሽ ይሄንን ግዴታውን ለመፈጸም እስከ አሁን በማናለብኝነት ለመፈፀም ፈቃደኛ አልሆነም።
ተከሳሽ ግዴታውን ተወጥቷል
2.3 ተከሳሹ በአንጻሩ የሚጠበቅበትን ግዴታ ሁሉ፤ በውሉ ቃላት ከሚጥሉበት ግዴታ አልፎ በመሄድ ጭምር፤ ስራውን በፍጥነት እና በጥራት ለመጨረስ ተንቀሳቅሷል። ይህንንም በተግባር አሳይቷል። አሰሪው ለመስክ ስራው በአፋጣኝ ያስፈልጉ የነበሩትን ቅድመ ሁኔታዎች (መሳሪዎች፤ የስራ ማስኬጃ ወጪዎችን እና የውሎ አበል) በጊዜው ባያቀርቡም፤ በውሉ ላይ አስገዳጅ ስራ የሚጀመርበት ቀን ያልተቀመጠ ቢሆንም፤ የራሱን መብትና ምቾት መስዋእት አድርጎ ከሳሽ ለመስክ ጉዞ የሚያስፈልገውን ትራንስፖርት ማዘጋጀት በቻለበት መጀመሪያ ቀን ወደ መስክ ስራ ተጉዟል። ምንም የክፍያ/ማካካሻ ጋራንቲ ባይኖረውም የራሱን የመስሪያ ቁሳቁስ ተጠቅሞ ሰርቷል። ከሙያ ስራው ጋር ግንኙነት የሌለውን እና አሰሪው (ከሳሹ) ሃላፊነት በጎደለው ሁኔታ እንዳያመች አድርጎ ላዘጋጀው ትራንስፖርት (መኪና) ነዳጅ እና መሰል ወጪዎችን ከሳሽን ወክሎ ከፍሏል። በክሱ ላይ ውሉ አፈጻጸም ዋና አካል ሆኖ የተጠቀሰውን የጊዜ መቆጣጠሪያ ፎርምም ተከሳሽ ሶስት (3) ጊዜ በየወሩ መጨረሻ (በግሪጎርያን አቆጣጠር) በአግባቡ ሞልቶ ለከሳሽ ልኮለታል። ከሳሽም ተቀብሎ፤ በፊርማውና በማህተሙ ትክክለኛነቱን አረጋግጦ፤ በዚህ ክስ ማመልከቻ ላይ አባሪ አድርጎ አቅርቦታል። በክሱ አንቀጽ 2.2 ላይም ከሳሽ ይሄንን አረጋግጧል። በመጨረሻም እምቢተኛውን ወገን፣ አሁኑን ከሳሽ ለማባበል እና ውሉን ወደ ፍጻሜ ለማድረስ ሲባል ከውሉ ውጪ የሆነውን ከሳሽ ቅድመ ሁኔታ (ድራፍት ሪፖርት የማስረከብ) ፈጽሟል።

በተከሳሽ ምክንያት ያላግባብ የወጣ ወጪ የለም
2.4 የክሱ ማጠቃለያ አንቀጽ 1.2 እና የዋናው ክስ አንቀጽ 2.9 እስከ 2.12 ተከሳሽ “አላግባብ ያስፈልገኛል በሚል የወሰደውን” ገንዘብ እንዲመልስ ብሎ ያመለክታል። “ያላግባብ” የተባለው ገንዘብ የቱ እንደሆነና ለምን “ያላግባብ” እንዳለው በዝርዝር እና በግልጽ ስላላስቀመጡ መልስ ለመስጠት ያስቸግራል። ከክሱ አካሄድ ግን ከውሉ ጋር በተገናኘ አደረግኩት የሚሉት ማንኛውም ክፍያ አላግባብ እንደተከፈለ ተቆጥሮ እንዲመለስላቸው መፈለጋቸው ይታያል። በመሰረቱ ከሳሽና ተከሳሽ ያላቸው ገንዘብ-ነክ ግንኙነት በውሉ ባለባቸውን ግዴታ የተመሰረተ እንጂ “ያስፈልገኛል” በሚል የአንድ ወገን ጥያቄ አይደለምም። ተከሳሽ አንዳችም ገንዘብ አላግባብ “ያስፈልገኛል” በሚል አልወሰድኩም። ከሳሽ ለስራ ሄጄበት ወደነበረው ቦታ በባንክ በኩል ብር የላኩበትን ደረሰኝ እንደ ማስረጃ አያይዘዋል።
2.5 ከሳሽ በክሱ ተ.ቁ 2.11 ላይ ተከሳሽ  ወደ ሥራ ተንቀሳቀስኩ በሚል ከከሳሽ ቢሮ በጥሬ ገንዘብ ብር 10,000(አስር ሺህ ) ወስደዋል የሚለው ሀሰት ነው። በማስረጃም አልተደገፈም።ስለዚህ ውድቅ ለደረግ ይገባል።እንዲሁም መኪና ተከራዬሁ ብሎ ያቀረበውም ደነሰኝ ለራሱ ሥራ ነው እንጂ ለተከሳሽ የግል ጉዳይ አይደለም።ለራሱ ሥራ እስከ ሆነ እና ተከሳሽ በውሉ በገባው ግዴታ መሠረት ሥራውን ሠርቶ ግዴታዬን እስከ ፈፀምኩ ድረስ እዲመልስ የሚያስገድደኝ ህግ ባለመኖሩ ክስ ውድቅ ልደረግ ይገባል።
2.6 ተከሳሽ በወጪዎች አይነት፤ ብዛትም ሆነ አፈጻጸም ላይ ምንም ሚና አልነበረውም። ከሳሽ በዚህ ስራ አፈጻጸም ላይ ያለው ዋነኛ ስራ ወጪዎችን ማስተዳደር ይመስለኛል። ስለዚህ አላግባብ የሆነ ወጪ ካለ አላፊነቱ የከሳሽ እንጂ የኔ የተከሳሽ አይደለም። ግራም ነፈሰ ቀኝ፤ ከሳሽ ለሥራው የወጣን ወጪ በሙሉ “አላግባብ” ማለቱ ለውል ግዴታው ያለውን ንቀትና በከፉ ልቡና መነሳቱን ያሳያል። በተጨማሪም፤
(1ኛ) እኔ ለስራው ያልተጠቀምኩበትንና ከሳሽ ባቀረበው ደረሰኝ መሰረት ወደ 8000 (ስምንት ሺህ) ብር የሚገመት ከትራንስፖርት ጋር የተገናኘ ወጪ ጨምረው አቅርቧል፤

(2ኛ) አኔና ሌሎች ሰራተኞች (ዶ/ር አብዱልሃሚድ) በጋራ የተጠቀምንበት የትራንስፖርት ወጪ (ግምቱን የማላውቀው) ለብቻዬ እንደተጠቀምኩ አድርገው አቅርቧል፤

(3ኛ) ከሳሽ “አላግባብ” ያለውን ወጪ ለመደገፍ ያቀረበው ፋክቱር (ኢንቮይስ) ከዚህ በፊት የማላውቀው፤ ያልተስማማሁበት ሰነድ ነው። ስለዚህ በፍ/ብ/ሕ/ቁ 1685 መሰረት  ይህ ሰነድ እኔን ተከሳሽን ሊያስገድድ የሚችል ምንም ፍሬ ነገር የለውም፤
(4ኛ) በፍ/ብ/ሕ/ቁ 2636(ለ) መሰረት የሞያ ስራ አገልግሎት ለመስጠት ውል የገባ ባለሙያ በአሰሪው በኩል አላፊነት አይነካውም፤ የኪነ ጥበብን ደንቦች በማፍረስ ጥፋት ካላደረገ በስተቀር። ተከሳሽ ይሄን አላደረገም፤ ከሳሽም አላሉም። ስለዚህ ተከሳሽ በምንም አይነት አሰሪው ለሆኑት ከሳሽ አላፊነት የለበትም፤ ሊኖርበትም አይችልም።
2.7 ከሳሽ በክሱ ላይ ለተከሳሽ ያለ-አግባቢ ከፈለኩ ብሎ ካቀረባቸው የወጭ ዝርዝሮች መሀከል ፡በውሉን አንቀፅ 6 መሰረት ለከሳሽ ስራ  የውሎ አበል  ተከሳሽ ለመስክ ሥራ በተሰማራበት ወቅት በቀን 900(ዘጠኝ መቶ ብር ) ለመክፈል በገባ ግዴታ እና በውሉ አንቀፅ 2.7 መሠረት ለመጀመሪያው የትግራይ(መቐሌ) የመስክ ሥራ የውሎ አበል እና ለነዳጅ ወጭ እና ለረዳቶች የሚከፈል ክፍያ ጨምሮ የወጣው ወጭ 41,700(አርባ አንድ ሺህ ሰባት መቶ ብር ) ተከሳሽ ወጭዎች የወጣ ሲሆን  ለዚህ ወጭዎች ደረሰኝ ለሚያስፈልገው ደረሰኞችን ለከሳሽ አቅርቤ ከሳሽ አወራርደዋል።
ነገር ግን ከሳሽ  በአጠቃላይ ለተከሳሽ ሊከፍል ከሚገባው 41,700(አርባ አንድ ሺህ ሰባት መቶ ብር ) ክፍያ ውስጥ የከፈሉኝ ገንዘብ በዳሽን ባንክ በኩል በድምር ብር 36,961.25  (ሰላሳ ስድስት ሺህ ዘጠኝ  መቶ ስልሳ ስድስት ብር ከ25/100 ሳንቲም) ብቻ የከፈለኝ ሲሆን
ከሳሽ ለትግራይ ለመስክ ስራ ከሚያስፈለጉት ጠቅላላ ወጭ ማለትም የውሉ አበል ፣ የነዳጅ እና የረዳቶች ወጭ ክፍያ ውስጥ ብር 4,738.75 (አርት ሺህ ሰባት መቶ ሰላሳ ስምንት  ከ75/100 ሳንቲም ) ለተከሳሽ መክፈል የነበረበት ቢሆንም ነገር ግን አልከፈለም።ለመጀመሪያው  ዙር መቐሌ ጉዞ ደርሰኝ ሰጥቸው ስላወራረድኩ  ሁለተኛውን የድሬዳዋ ሐረር  የመስክ ስራ ልሄድ  ችያለሁ  ፤  በሁለተኛው የመስክ ሥራ የድሬዳዋ ሐረር ለመስክ ሥራ በዲጋሚ የሄድኩ ሲሆን ይህ የመስክ ስራ 32 ቀናትን የፈጀ ሲሆን በዚህ ግዜ ውስጥ ለነዳጅ እና ለተለያዩ ወጭዎች ከሳሽ ለተከሳሽ በባንክ የላከልኝ  በጠቅላላ ገንዘብ ብር 37,064.10(ሰላሳ ሰባት ሺህ ስልሳ አራት ብር ከ10 ሳንቲም ) ከዚህ ውስጥ 28,800(ሃያ ስምንት ሺህ  ስምንት መቶ ብር ) ውሎ አበል ሲሆን ቀሪው 8,264.10 (ስምንት ሺህ ሁለት መቶ ስልሳ አራት ብር ከ10 ሳንቲም ) ደግሞ  ደግሞ ለነዳጅ የወጣ ወጭ ነው። 
ከሳሽ ያለ-አግባብ ተከሳሽ ወጭ እንዲያወጣ አድርጎኛል ብሎ እንዲመለስለት ያቀረበው የገንዘብ መጠን እጅጉን የተገነነ እና በማስረጃ አልተደገፈም ተከሳሽ በውሉ መሰረት ለመስራት የውል ግዴታ የፈረመውን በሙሉ በአግባቡ እና በጊዜው ሰርቼ የውል ግዴታዬን ተወጥቻለው ፡የከሳሽን ስራ ለመስራት የወጣውን ወጭ ተከሳሽ ሥራውን በአግባቡ እስከሠራሁ ድረስ ለስራ የወጣውን ወጭ የምመልስበት የህግ ምክንያት ባለመኖሩ ክስ ተቀባይነት ስለሌው ፍርድ ቤቱ ውድቅ እንዲያደርግልኝ በማክበር እጠይቃለሁ።     
ነገር ግን ግንቦት 24 ቀን 2004 ዓ፡ም በከሳሽ እና በተከሳሽ መሀከል በተፈረመው የሙያ የስራ ውል፡መሠረት ላልተወሰነ ግዜ (የረዥም ጊዜ) የሙያ ስራ ለመስራት የውል ስምምነት የተፈረመ ሲሆን ፡በውሉ ላይ የግራ ቀኙ የውል ግዴታ በግልፅ ሰፈረዋል። በዚህም መሰረት ከሳሽ በውል አንቀፅ 2 እስከ 4 ስር የተዘረዘሩትን ግዴታዎችን ለመወጣት የውል ግዴታ ከከሳሽ ጋር የገባ ሲሆን ይህም ግዴታ ለሥራው ዋነኛው ግባአት የሆነውን ዳታ ለመሰብሰብ ለ47 ቀን የመስክ ሥራ መስራት ሲሆን ።ተከሳሽ ይህንን የመስክ ስራ መሥራቱን የሚገልፅ የውሉ አካል የሆነው በሰዓት መቆጣጠሪያ(time sheet) በተከሳሽ ተሞልቶ ከሳሽ ስያረጋግጥ ከሳሽ ደግሞ የሚከተለውን የውል ግዴታ መወጣት አለበት።
ይሄውም ከሳሽ በውሉ በአንቀፅ 8 መሠረት  የሚፈለግበትን 40 % ደሞዝ  የ47 ቀን የመስክ ሥራ እንደጠጠናቀቀ ለተከሳሽ መክፈል ግዴታ አለበት።ከሳሽ, ተከሳሽ ለሥራው ዋነኛ ግባአት የሆነውን ዳታ ለመሰብሰብ  ለ47 ቀን የመስክ ሥራ ስለመስራቱ አምኖበት አፅድቆ የተቀበለ መሆኑን የሚገልፅ በማስረጃ ዝርዝሩ ተ.ቁጥር 4 ስር ያቀረበ የሰዓት መቆጣጠሪያ(time sheet)  አምኖ ከተቀበለ በኃላ በ30 ቀናት ውስጥ ክፍያ ለከሳሽ መፈፀም እንዳለበት የውል ግዴታ ያለበት ቢሆንም ከሳሽ ግን ይህንን የውል ግዴታ መፈፀም ቀርቶ ከሳሽ ለመስክ ሥራ የሚያስፈልጉ የውሎ አበል ክፍያ እና የተለያዩ ወጭዎችን እንኳ በአግባቡ ሳይከፍል በድፍረት ይህንን ክስ ማቅረቡ እንዳው የፍርድ ቤቱን እና የተከሳሽን ውድ ግዜ ለማባከን ሆን ብሎ ከቅን ልቦና ውጭ  ያቀረበው ክስ ነው።ከሳሽ በራሱ በኩል የሚፈለግበትን ግዴታ ሳይወጣ ተከሳሽ ግዴታውን አልተወጣም ብሎ ክስ ለማቅረብ ምንም የህግ ምክንያት የለውም።ምክንያቱም በከሳሽ እና በተከሳሽ መሀከል ግንቦት 24 ቀን 2004 ዓ.ም በተፈረመው የሙያ የሥራ ውል መሰረት ተከሳሽ  የተወሰነ ሥራ ለመስራት እና በውል አንቀፅ 2 እስከ 4 ስር የተዘረዘሩትን ግዴታዎችን ለመወጣት የውል ግዴታ ከከሳሽ ጋር የፈረምኩ ሲሆን ከሳሽ ደግሞ  በውሉ አንቀፅ  5 እስከ 8 ድረስ ያለውን ግዴታዎችን ለፈፀም ከተከሳሽ ጋር የውል ግዴታ የገባ ቢሆንም ፡-ተከሳሽ በውል ግዴታ መሰረት የሚፈለግብኝ የሙያ አግልግሎት በሙሉ ሠርቼ  አጠናቅቃለሁ (ለከሳሽ ሰጥቼዋለሁ)።ይሄውም ለሥራው ዋና ግባአት የሚያስፈልገውን የ47 ቀን የመስክ ሥራን ሠርቼ አጠናቅቃለሁ በተጨማሪም በከሳሽ ፈቃድ 47 ቀናት የመስክ ሥራ  ከተጠናቀቀ በኃላም ይህ ግዜ ለሥራው በቂ ባለመሆኑ  ለተጨማሪ 9 ቀናት በከሳሽ ፈቃድ የመስክ ሥራን ሰርቼ አጠናቅቄ የውል ግዴታዬን ተወጥቻለሁ።
ነገር ግን ከሳሽ በውሉ አንቀፅ 8 መሠረት 56 ቀን የመስክ ስራ እንደተጠናቀቀ የ56 ቀናትን  ከደሞዜን ጠቅላላው ብር 261,800(ሁለት መቶ ስልሳ አንድ ሺህ ሰምንት መቶ ብር)  ውስጥ ከሳሽ  40 %ን ብር 104,720(አንድ መቶ አራት ሺህ ሰባት መቶ ሃያ ብር) በ30 ቀናት ውስጥ ያለምንም ቅድመ ሁኔታ ለእኔ ለተከሳሽ ሊከፍለኝ ሲገባው ከሳሽ የራሱን የውል ግዴታ ሳይወጣ እና ክፍያ ሳይፈፅምልኝ ተከሳሽ የውል ግዴታ አልተወጣም ብሎ ብቻ በደፈና ይህንን ክስ ማቅረቡ ሆን ብሎ ከቅን ልቦና ውጭ የከሳሽ ውድ ግዜ ለማባከን ያቀረበው ክስ እንጂ ከሳሽ የክስ ምክንያት ኖሮት አይደለም ።ስለዚህ የተከበረው ፍርድ ቤት ከሳሽ ለተከሳሽ  የደሞዜን  40 % ብር 104,720(አንድ መቶ አራት ሺህ ሰባት መቶ ሃያ ብር) በ30 ቀናት ውስጥ  ከፍሎ ግዴታን የተወጣ መሆኑን በክሱ ላይ ሳያረጋግጥ ተከሳሽ የውል ግዴታውን አልተወጣም በማለት  ያቀረበው ክስ  መሆኑን ተረድቶልኝ ለተከሳሽ በቂ ኪሣራ ከመቁረጥ ጭምር ክሱን ውድቅ እንዲደረግልኝ ስል በማክበር እጠይቃለሀ።
2.8 ተከሳሽ በራሴ በኩል የገባሁትን ግዴታ ስለመፈፀ እና ይህ የተባለው የ47 ቀን የመስክ ሥራ ተሰርቶ የተጠናቀቀ መሆኑን ያሚያስረዳ የሥራ ሰዓት (time sheet) ለከሳሽ  ሐምሌ 27 ቀን 2004 ዓ.ም ያቀረብኩ እና ከሳሽ ይህንን የሥራ መሰራቱንም ከሳሽ አምኖበት አፅድቆ የተቀበለ መሆኑን የሚገልፅ በማስረጃ ዝርዝሩ ተ.ቁጥር 4 ስር ያቀረበ ቢሆንም ይህ ሥራ መቆጣጠሪያ (time sheet) ከቀረበለት ግዜ አንስቶ በ30 ቀናት ውስጥ የተከሳሽን 40 % ደሞዝ ከፍሎ ግዴታውን የተወጣ መሆኑን ከሳሽ በክሱ ላይም አልገለፀም  እንዲሁም ግዴታውንም አልተወጣምም።ነገር ግን ከሳሽ ይህንን ክስ በዚህ ፍርድ ቤት ካቀረበ ከሁለት ወር በሃላእና ክሱ ጥር 20 ቀን 2005 ዓ.ም ተቋርጠዋል ካለ በኃላ በውሉ አንቀፅ 5 ስር የተጠቀሰውን የውል ግዴታ ለመወጣት የንብ ኢንተርናሽናል ባንክ  የቼክ ቁጥሩ I6003159 በሆነው ሚያዝያ 28 ቀን 2005 ዓ.ም ልከፈለኝ ከሚገባ 40 % ደሞዜ  ብር 104,720(አንድ መቶ አራት ሺህ ሰባት መቶ ሃያ ብር) ውስጥ 50,000(ሃምሳ ሺህ) ብር ብቻ የከፈለኝ ሲሆን ይህ ከሳሽ የከፈለኝ ብር ከ23 % በታች  ነው 40 % ለመሙላት ቀሪውን በንዘብ ብር 54,720( ሃምሳ አራት ሺህ ሰባት መቶ ሃያ ብር) ነው።ይህ ቀሪ ብር ደግሞ ከሳሽ እስከ ዛሬ ድረስም ከፍሎ የውል ግዴታውን አልተወጣም ።ነገር ግን የተከበረው ፍርድ ቤት ከሳሽ በአንድ በኩል በሀሰት ክሱ ላይ በከሳሽ እና በተከሳሽ መሀከል የነበረው ውል በተከሳሽ ጥፋት ጥር 20 ቀን 2005 ዓ.ም ተቋርጠዋል ይላል።በሌላ በኩል ደግሞ ውሉ ከተቋረጠ በሃላ የውል ግዴታዬን እፈፅማለው በማለት ከፍል ክፍያ ለተከሳሽ ይፈፅማል።ይህ መሆኑ ክቡር ፍርድ ቤት እንደሚረዳው ከሳሽ ይመለስልኝ የሚለው ወጭ ተከሳሽ ሥራውን ለመስራት የተጠቀመብት እና ከራሱ ኪስም ጨምሮ ለከሳሽ ሥራውን መስራቱን እና ግዴታውን መወጣቱን ከሳሽ እያወቀ ሆን ብሎ የፍርድ ቤቱን  እና የተከሳሽን ውድ ግዜ ለማባከን እንዲሁም ፍርድ ቤቱን ለማጭበርበር የመሰረተ ክስ መሆኑን ተረድቶል ክሱን ውድቅ እንዲያደርግልኝ  እና ወጭ እና ኪሣራ በፍ/ሥ/ሥ/ህግ ቁጥር 463 እና 464 መሠረት የማቅረብ መብት እንዲጠብቅልኝ በማክበር  
ይህ የመከላከያ መልስ እኔ የማውቀውን እና ያማምነውን ያህል በእውነት የቀረበ መሆኑን በፍ/ሥ/ሥ/ሕግ አንቀጽ ቁጥር 92 መሰረት አረጋግጣለሁ።
ተመስገን ታፈሰ

የተከሳሽ ጠበቃ
ታህሳስ 22 ቀን 2006 ዓ.ም
የኮ/መ/ቁጥር   42368

ለፌደራል የመጀመሪያ ደረጃ ፍ/ቤት መናገሻ ምድብ 1ኛ ፍ/ብሔር ችሎት

አዲስ አበባ

ከሳሽ ፡------------ የካንዲድ ሰርቢስ ባለቤት(አቶ እንዳለ አሰፋ) 

ተከሳሽ፡---------------አቶ አለም አብርሃ

በፍ/ሥ/ሥ/ህግ ቁጥር 223 መሰረት የቀረበ የማስረጃ ዝርዝር ነው።
1. የሰነድ ማስረጃ
	ቁጥር
	መግለጫ

	አባሪ 1
	ተከሳሽ ለሥራው ዋነኛ ግባአት የሆነውን ዳታ ለመሰብሰብ  ለ47 ቀን የመስክ ሥራ ስለመስራቱ ከሳሽ አምኖበት አፅድቆ የተቀበለ መሆኑን የሚገልፅ በማስረጃ ዝርዝሩ ተ.ቁጥር 4 ስር ያቀረበው የሰዓት መቆጣጠሪያ(time sheet)  አምኖ ከተቀበለ በኃላ ከሻስ በውሉ አንቀፅ 8 በ30 ቀናት ውስጥ ክፍያ ለከሳሽ መፈፀም እንዳለበት የውል ግዴታ ያለበት ቢሆን ተከሳሽ ግዴታን የተወጣ እና ከሳሽ ደግሞ የደሞዝ ክፍያ ከፍሎ ግዴታውን ያልተወጣ መሆኑን ከሳሽ በማስረጃ ዝርዝር ተ.ቁጥር 4 ስር ስላቀረበ ፍርድ ቤቱ ከመዝገቡ ላይ እንዲያይልኝ በማክበር እጠይቃለሁ።

	አባሪ 2
	በከሳሽ እና በተከሳሽ መሀከል ግንቦት 24 ቀን 2004 ዓ.ም የተፈረመውን ውል ተከሳሽ በማሽረጃ ዝርዝር ተ.ቁጥር 3 ስር ያቀረበው በመሆኑ ፍርድ ቤቱ የግራ ቀኙን የውል ግዴታ በመመልከት ተከሳሽ በውሉ መሠረት ለመሥራት የውል ግዴታ በፈረመው መሠረት 47 ቀን ጠቅላላ የፈፀመ መሆኑን እና ተጨማሪም በከሳሽ ፈቃድ ለሠራው ሥራ ከሳሽ 40 % የደሞዝ ክፍያ ያለፈፀመልኝ በመሆኑ ከሳሽ የውል ግዴታውን ሳይፈፅም ክስ የመሰረተ መሆኑን የሚስረዳ በመሆኑ ፍርድ ቤቱ ከመዝገብ ውስጥ እንዲያይልኝ በማክብር እጠይቃለሁ።

	አባሪ 3
	ከሳሽ ይህንን ክስ በዚህ ፍርድ ቤት ካቀረበ ከሁለት ወር በኋላ እና በጥር 20 ቀን 2005 ዓ.ም ውሉ ተቋርጧል ካለ በኋላ በውሉ አንቀፅ 5 ስር የተጠቀሰውን የውል ግዴታ ለመወጣት የንብ ኢንተርናሽናል ባንክ የቼክ ቁጥሩ I6003159 የሆነው ከፊል ክፍያ ብቻ መፈጸሙን የሚያሳይ

	
	

	
	

	
	

	
	

	
	

	
	


ይህ የማስረጃ ዝርዝር እኔ የማውቀውን እና ያማምነውን ያህል በእውነት የቀረበ መሆኑን በፍ/ሥ/ሥ/ሕግ አንቀጽ ቁጥር 92 መሰረት አረጋግጣለሁ። 
ተመስገን ታፈሰ

የተከሳሽ ጠበቃ
ታህሳስ 22 ቀን 2006 ዓ.ም

የኮ/መ/ቁጥር   42368
ለፌደራል የመጀመሪያ ደረጃ ፍ/ቤት መናገሻ ምድብ 1ኛ ፍ/ብሔር ችሎት

አዲስ አበባ

ከሳሽ ፡------------ የካንዲድ ሰርቢስ ባለቤት(አቶ እንዳለ አሰፋ) 

የተከሳሽ፡ከስ አቅራቢ---------------አቶ አለም አብርሃ

በፍ/ሥ/ሥ/ህግ ቁጥር 234(1) ረ  እና በአዋጅ ቁጥር 377/96 መሠረት ለማስከፈል የቀረበ የተከሣሽ  ከሣሽነት ክስ ነው።
· ፍ/ቤቱ ይህንን ጉዳዩ አይቶ ውሳኔ ለመስጠት በአዋጅ ቁጥር 25/88 መሠረት ሥልጣን አለው።
የተከሳሽ ከሻስነት ክስ በአጭሩ
1. በዋናው ክስ እንደተመለከተው እኔና ከሳሽ ከግንቦት 24/2004 በተፈረመና በዚያው ቀን በጸና በጽሁፍ በተደረገ ውል መሰረት የሰራተኛና አሰሪ ግንኙነት መስርተናል። ይህ ውል በዋነኝነት እኔ አሰሪው በሚያሰራው ጥናት ውስጥ የባለሙያ ሰራተኛ አገልግሎት ልሰጥ፤ እሱ ደግሞ ለአገልግሎቴ በቀን (4675 ብር) ሊከፍለኝ የሚያስችል ግንኙነት መስርቷል። ውሉም በዚሁ ቀን ተግባራዊ ሆኖ እስከ ታህሳስ 20/2005 ድረስ በአስቸጋሪ ሁኔታ ዘለቀ። ከሳሽ ውሉ ሲጀመር ጀምሮ የውሉን አፈጻጸም ሲያደናቅፍ ቆይቶ፤ በዚህ ቀን በተላከ ኢ-ሜይል ውሉን ከዚያ ቀን ጀምሮ ያቋረጠ መሆኑን ገልጾልኛል። በዚህ ጊዜ ውስጥ አንዳችም ደሞዝ አልከፈለኝም። አሁን ደግሞ ውሉን በራሱ ፈቃድ አቋርጦ ሲያበቃ፤ አሁን ደግሞ የውሉን መቋረጥ ሰበብ አድርጎ ቀድመው በውሉ የተመሰረቱ መብቶቼን ጭምር አሁንም እንደማያከብር ገልጿል። ስለዚህም ክቡር ፍርድ ቤቱ ይህን አቤቱታ መርምሮ ከሳሽ፡ (1) ከውሉ መመስረት ከሳሽ ውሉን አቋርጫለሁ እስካለበት ጊዜ ድረስ የተመሰረቱ ጥቅሞቼንና መብቶቼን እንዲያከብርና የሚገቡኝን ክፍያዎችን ድምሩ 383339 ብር ሶስት መቶ ሰማንያ ሶስት ሺ ሶስተ መቶ ሰላሳ ዘጠኝ ብር) እንዲፈጽም እንዲወሰንልኝ፣ እና (2) የስራ ውሉ ከህግ አግባብ ውጪ የተቋረጠ ስለሆነ በህጉ መሰረት ከስር በዝርዝር የገለጽኳቸውን ክፍያዎች ድምሩ 561000 ብር (አምስት መቶ ስድሳ አንድ ሺ ብር) እንዲከፍል እንዲወሰንልኝ ነው።
የተከሳሽ ከሻስነት ክስ ዝርዝር
1) ከሳሽ በውሉ ስር ያለበትን ግዴታ ስላለመወጣቱ
2. በኔ በተከሳሽ-ክስ አቅራቢውና በከሳሽ አሰሪ መካከል የነበረው የስራ ውል በእንቀጽ 8 ላይ በግልጽ እንዳስቀመጠው ተከሳሽ የመጀመሪያዎቹ 47 የስራ ቀናት እንደተጠናቀቁ የ47 ቀነ ክፍያ 40 በመቶ መክፈል ነበረበት። እነዚህ የመጀመሪያ ቀናት ነሃሴ 24 ቀን 2004 እነደተጠናቀቁ በውሉ መሰረት ተገቢውን የጊዜ መቆጣጠሪያ በመሙላት ለከሳሽ አስታውቄያለሁ። ይህ ለመሆኑም እኔ ልኬለት እሱም በፊርማው አጽድቆ የተቀበለውና በክሱ አቤቱታ ከሳሽ አባሪ ያደረገው ማስረጃ በግልጽ ያሳያል። ከሳሽ ግን በውሉ ላይ የሌሉ ቅድመ ሁኔታዎች በማስቀመጥ የውል ግዴታውን አልወጣም በማለቱ የኔን የደሞዝ መብት ነፍጎ ይህን ክስ እስከመሰረተበት ቅን ድረስ ቆይቷል።

3. ከሳሸ ክሱን ከጀመረ በኋላ የስራው ዋና ባለቤት የሆነው ድርጅት ሰራተኛና የስራው የቅርብ ተቆጣጣሪ የሆኑት ሚስተር ማርክ ፒርሰን በበኩላቸው ከሳሽና እኔን የማግባባት ጥረት ጀመሩ። በዚህ የማግባባት ጥረት መሰረት እኔ በተወሰነ ደረጃ የከሳሽን ህገወጥ ቅድመ ሁኔታ አሟልቼ የመጀመሪያውን 40 በመቶ ክፍያ ሊከፍል ተስማሙ። የማግባባቱን ስምምነት ሃሳብና ከሳሽ ስምምነቱን የገለጸበት ማስረጃ ከዚህ የተከሳሽ-ክስ ጋር ተያይዟል። እኔ በስምምነቱ ቃል የገባሁትን ፈጸምኩ። በስምምነቱ መሰረት መፈጸሜንና ውጤቱን መረከባቸውን የሚያሳይ ማስረጃ ከዚህ የተከሳሽ-ክስ ጋር ተያይዟል። ከዚህ በኋላ ከሳሽ 40 በመቶ ክፍያ ውሰድ ስላሉ ለመቀበል ስሄድ ግን አዘጋጅተው የጠበቁኝ ክፍያ ከ40 በመቶ ያነሰ ክፍያ ነበር (የከፈሉበት ቼክ ኮፒ ተያይዟል)።
4. ስለዚህ በአሁኑ ወቅት እኔ የተከሳሽ-ክስ አቅራቢ በውሉ መሰረት የሚጠበቅብኝን መሰረታዊ ግዴታ ሁሉ ተወጥቻለሁ። አሁን ውሉ በከሳሽ ጥያቄ ከተቋረጠ ዘንድ ሙሉ ክፍያዬን ለማግኘት የሚጠበቅ ተጨማሪ ነገር አለመኖሩ ግልጽ ነው። ያልከፈለወን ተከሳሽ ግን በውሉ መሰረት ያለበትን ደሞዝ የመክፈል ግዴታ ውስጥ ውሉን እስካቋረጠበት ቀን የተወጣው በጣም ጥቂቱን (ከላይ በተጠቀሰው ቼክ የከፈለው አርባ ዘጠኝ ሺ ሁለት መቶ ሰማንያ ሁለት ብር ብቻ) ነው። ስለዚህ ከሳሽ በውሉ መሰረት ያለበትን የደሞዝ ክፍያ ሙሉ በሙሉ ያልተወጣ ስለሆነና ግዴታውን አንዳችም እንደማያከብር ስላስቀመጠ በህግ ውሉን እንዲያከብር እንዲገደድ እጠይቃለሁ።
2) ውሉ ላልተወሰነ ጊዜ የተደረገ የስራ ውል ስለመሆኑ
5. ማንኛውም የስራ ውል ላልተወሰነ ጊዜ የተደረገ ውል እንደሆነ የህግ ግምት ይወሰዳል። ስለዚህ በኔና በካንዲድ ሰርቪስስ መካከል ግንቦት 24 ቀን 2004 ዓ.ም የተደረገው ውልም ላልተወሰነ ጊዜ የተደረገ ውል ነው። በእርግጥ በውሉ አንቀጽ 5 (አምስት) ላይ የስራው የመጀመሪያው ዙር (phase) የሚፈጀው የጊዜ ግምት (47 ቀን) ተቀምጧል። የዚህ ግምት መቀመጥ ግን ውሉን የተወሰነ ጊዜ/የተወሰነ ስራ ውል አያደርገውም። ይሄንንም ሐቅ ፌዴራል ሰበር ችሎት በመዝገብ ቁጥር 11924 «ውሉ ጊዜ የተወሰነለት መሆኑ ብቻውን የተወሰነ ጊዜ የስራ ውል የሚያሰኘው አይሆንም» በማለት አጠቃሎታል። ከዚህ የህግ ግምት በተጨማሪ የሚከተሉት ማስረጃዎች ወሉ ላልተወሰነ ጊዜ የተደረገ ውል መሆኑን ያሳያሉ።
6. አንደኛ፤ በውሉ ውስጥ ያሉት የውል ቃላት የውሉ ላልተወሰነ ጊዜ መደረጉን ያሳያሉ። የውሉ የተለያዩ አንቀጾች ውስጥ የውሉን ቀጣይነት የሚያሳዩ በርካታ ሀረጎችና አገላለጾች አሉ። የውሉ አባሪ አንድ የስራው ስፋትና አይነት እንደጊዜው ሁኔታ እየተቀየረ እንደሚሄድ በመግለጽ ውሉ ለተወሰነ ስራ እንዳልሆነ ሲያመለክት፤ የውሉ አባሪ ሁለት ደግሞ በማያሻማ መንገድ ሰራተኛውን “የረጅም ጊዜ ባለሙያ” ብሎ ይገልጸዋል። ዋናው ውል ላይ የሰራተኛው ክፍያ የተገለጸበት መንገድም (የቀን ደሞዝ ተገልጾ አጠቃላይ ክፍያው አለመገለጹ) ውሉ ለተወሰነ ጊዜ እንዳልሆነና የሚቆይበት ጊዜ አለመታወቁን ያመለክታል። ሁለተኛ፤ የስራው ባህርይ/ተፈጥሮ ውሉን ቀጣይ ያደርጉታል። በውሉ ሰራተኛው የተቀጠረበት ስራ ከ3 አመት ለበለጠ ጊዜ በተከታታይ የሚካሄድ ጥናት ነው። ጥናቱ በወቅቱ ሊካሄድ ታቀዶ የነበረ አር.ቢ.ኤ የተሰኘ ፕሮጀክትን ውጤታማነት ለመለካት የሚካሄድ ጥናት ነው። ስለዚህ አንድ ስራ የተወሰነ ጊዜ/የተወሰነ ስራ ለማሰኘት የሚያስፈልገውን መስፈርት አያሟላም።
7. ሶስተኛ፤ ውሉ ግንቦት 24 ቀን 2004 ዓ.ም በተፈረመው ውል ላይ የተጠቀሱት 47 በኋላ የቀጠለበት ሁናቴ በማያጠራጥር መንገድ ላልተወሰነ ጊዜ እንደታደሰ ያመለክታል። በውሉ የተጠቀሱት 47 የስራ ቀናት ሃምሌ 24 ቀን 2004 ከተጠናቀቁ በኋላ አሰሪው ሳይቃወመኝ አሰሪው ውሉን አቋረጥኩ እስካለበት እስከ ጥር 20 ቀን 2005 ስራውን ቀጥያለሁ። ይህ መሆኑ ደግሞ ውሉ ላልተወሰነ ጊዜ እንደታደሰ የህግ ግምት እንደሚወሰድ በ ፍ/ብ/ሕ አንቀጽ 2569 ተደንግጓል። በተጨማሪም፤ ከመጀመሪያው ዙር ቀናት መጠናቀቅ በኋላ ተጨማሪ ስራ እንደሚያስፈልግ በቃልም ሆነ በጽሁፍ ተነግሮታል። አሰሪው አልተቃወመም፤ ተስማምቷል። ይሄንንም ከሳሽ አልካደም፤ በክሱ ላይ አንቀጽ 2.8.1 ላይ ስለ ተጨማሪ ቀን ከተነገረበት ሁኔታ አንዱን ገልጾ ማስረጃውንም አያይዟል። ተቃውሜ ነበር ግን አላለም፤ በርግጥም ተስማምቷል። ባይስማማም እንኳ ዝም ካለ ቀድሞ የነበረ ውል በመካከላችን ስላለ በፍ/ብ/ሕ አንቀጽ 1683(1) መሰረት ውሉ ላልተወሰነ ጊዜ ታድሷል።
3) ውሉ በተከሳሽ ህገወጥ በሆነ አገባብ ስለመቋረጡ
8. ይህ ላልተወሰነ ጊዜ የተደረገ የስራ ውል ከሳሽ ጥር 20 ቀን 2005 ዓም በኢ-ሜይል በላከው ደብዳቤ ውሉን ያቋረጠ መሆኑን ገልጾልኛል። ከሳሽ ውሉን ያቋረጠበት መንገድ ህገ ወጥ ነው። ላልተወሰነ ጊዜ የተደረገ የስራ ውል በምክንያትም ሆነ ያለምክንያት በሚቋረጥበት ጊዜ በህግ አገባብ ማስጠንቀቂያ መስጠት እንደሚያስፈልግ ህጉ ይደነግጋል። ነገር ግን በራሱ በከሳሽ ክስ የተያያዙ ማስረጃዎች እንደሚያሳዩት ከሳሽ ያለምንም ማስጠንቀቂያ ውሉን ለማቋረጥ ብሎ ደብዳቤ ከጻፈበት ጥር 20 ቀን 2005 ዓም ጀምሮ ውሉ እንደተቋረጠ ገልጿል።

9. ከሳሽ ውሉን ያቋረጠበትን ምክንያት ለይቶ ያልገለጸ ቢሆንም፤ በክሱ ላይ “ቀድሜ ማስጠንቀቂያ ሰጥቻለሁ” የሚለውን የክስ ገለጻ ያስረዳልኛል ብሎ ታህሳስ 10 ቀን 2005 ዓም ያያዘው ደብዳቤ ምክንያትና ውሉን አቋረጥኩበት የሚልበት ምክንያት አንድ እንደሆነ የክሱ አካሄድ ያስረዳል። በህጉ መሰረት አሰሪ የስራ ውል ለማቋረጥ የሚጠቅሰው ምክንያት መፈጠሩን ባወቀ በ30 የስራ ቀን ውስጥ ውሉን ካላቋረጠ ውሉን የማቋረጥ መብቱ በይርጋ ይቋረጣል። ማቋረጫ ደብዳቤው በተጻፈበት ቀንና ማስጠንቀቂያው በተጻፈበት መካከል ከ30 የስራ ቀናት በላይ አሉ።

10. ከሳሽ ውሉን ያቋረጠው ያለበቂ ምክንያት ነው። ከሳሽ በደፈናው ተከሳሽ እንደውሉ አልፈጸመልኝም ከማለት ውጪ በውል ማቋረጫ ደብዳቤውም ላይ ሆነ በክሱ ላይ ውሉን ያቋረጠበትን ምክንያት አልገለጸም። ምክንያቱን ያልገለጸው መጀመሪያውን በቂ ምክንያት ስላልነበረው መሆኑ ግልጽ ነው። በቂ ምክንያት አለኝ የሚል ቢሆን እንኳ ይህን አለኝ የሚለውን ምክንያት ህጉ በሚደነግገው መሰረት በማቋረጫ ደበዳቤው ላይ እስካልገለጸው ድረስ ማቋረጡ ያለበቂ ምክንያት ከመባል አይድንም።
የተከሳሽ-ክስ አቅራቢ የምጠይቀው ዳኝነት
11. እኔ የተከሳሽ-ክስ አቅራቢ የምጠይቀው ዳኝነት ከላይ እንደተዘረዘረው ከሳሽ (1) በውሉ መሰረት ሊከፍል ሲገባው ያልከፈለውን እና (2) የመካከላችን የነበረውን ያልተወሰነ ጊዜ የስራ ውል ያለበቂ ምክንያት፤ ያለማስጠንቀቂያና በህገወጥ ምንገድ በማፍረሱ የሚገባኝን ክፍያ እንዲከፍል ነው። ዝርዝሩም እንደሚከተለው ነው።
በውሉ ጊዜ ሳይከፈል የቀረ

12. የመጀመሪያ ክፍያ: በውሉ መሰረት እስከ መስከረም 24 ቀን 2005 ድረሰ መከፈል የነበረበት የመጀመሪያ ክፍያ የ47 ቀን ክፍያ 40 በመቶ በቀን 4675 ብር (አራት ሺ ስድስት መቶ ሰባ አምስት ብር) ሂሳብ ብር 87908.8 (ሰማንያ ሰባት ሺ ዘጠኝ መቶ ስምንት ብር ከሰማንያ ሳንቲም) ከነወለዱ
13. ስራ ተሰርቶ ያልተከፈለ ክፍያ: የ47 ቀን 60 በመቶ ክፍያ 131863.8 (አንድ መቶ ሰላሳ አንደ ሺ ስምንት መቶ ስድሳ ሶስት ብር ከሰማንያ ስምንት ሳንቲም) እና ከሃምሌ 24 2004 ዓም በኋላ ውሉ እስከ ተቋረጠበት ጥር 20 ቀን 2005 ዓም  የተሰሩ 30 ቀናት ክፍያ በቀን 4675 ብር (አራት ሺ ስድስት መቶ ሰባ አምስት ብር) ሂሳብ 140280.0 (አንድ መቶ አርባ ሺ ሁለት መቶ ሰማንያ ብር ብቻ) ከነወለዱ
14. ለስራው የወጣ ወጪ ማካካሻ፤ የመጓጓዣ ወጪና ውሎ አበል: የስድስት ቀን ውሎ አበልና የመጓጓዣ 23288.0 (ሃያ ሶሰት ሺ ሁለተ መቶ ሰማንያ ስምንት ብር) ከነወለዱ
በውሉ መቋረጥ የሚገባኝ ክፍያ
15. የስራ ስንብት ክፍያ፤ ላልተወሰነ ጊዜ የተደረገ የስራ ውል ያለ በቂ ምክንያት በተቋረጠ ጊዜ የሚከፈል የስራ ስንብት ክፍያ የሶስት ወር ደሞዝ 336600.0 ብር (ሶስተ መቶ መቶ ሰላሳ ስድስት ሺ ስድስት መቶ ብር ብቻ)

16. የማስጠንቀቂያ ጊዜ ክፍያ፤ ላልተወሰነ ጊዜ የተደረገ የስራ ውል ያለ ማስጠንቀቂያ ከተቋረጠ የሚከፈል ክፍያ የሁለት ወር ደሞዝ 224400 ብር (ሁለት መቶ ሃያ አራት ሺ አራት መቶ ብር ብቻ)
17. 337/1996 43(4) መሰረት የሚገባ ክፍያ፤ የ180 ቀን ደሞዝ 
ይህ ክስ እኔ የማውቀውን እና ያማምነውን ያህል በእውነት የቀረበ መሆኑን በፍ/ሥ/ሥ/ሕግ አንቀጽ ቁጥር 92 መሰረት አረጋግጣለሁ።
ተመስገን ታፈሰ

የተከሳሽ ክስ አቅራቢ ጠበቃ

ታህሳስ 22 ቀን 2006 ዓ.ም

የኮ/መ/ቁጥር   42368

ለፌደራል የመጀመሪያ ደረጃ ፍ/ቤት መናገሻ ምድብ 1ኛ ፍ/ብሔር ችሎት

አዲስ አበባ

ከሳሽ ፡------------ የካንዲድ ሰርቢስ ባለቤት(አቶ እንዳለ አሰፋ) 

ተከሳሽ፡---------------አቶ አለም አብርሃ

በፍ/ሥ/ሥ/ህግ ቁጥር 223 መሰረት የቀረበ የማስረጃ ዝርዝር ነው።
1. የሰነድ ማስረጃ

	ቁጥር
	መግለጫ

	1
	ተከሳሽ ለሥራው ዋነኛ ግባአት የሆነውን ዳታ ለመሰብሰብ  ለ47 ቀን የመስክ ሥራ ስለመስራቱ ከሳሽ አምኖበት አፅድቆ የተቀበለ መሆኑን የሚገልፅ በማስረጃ ዝርዝሩ ተ.ቁጥር 4 ስር ያቀረበው የሰዓት መቆጣጠሪያ(time sheet)  አምኖ ከተቀበለ በኃላ ከሻስ በውሉ አንቀፅ 8 በ30 ቀናት ውስጥ ክፍያ ለከሳሽ መፈፀም እንዳለበት የውል ግዴታ ያለበት ቢሆን ተከሳሽ ግዴታን የተወጣ እና ከሳሽ ደግሞ የደሞዝ ክፍያ ከፍሎ ግዴታውን ያልተወጣ መሆኑን ከሳሽ በማስረጃ ዝርዝር ተ.ቁጥር 4 ስር ስላቀረበ ፍርድ ቤቱ ከመዝገቡ ላይ እንዲያይልኝ በማክበር እጠይቃለሁ።

	2
	በከሳሽ እና በተከሳሽ መሀከል ግንቦት 24 ቀን 2004 ዓ.ም የተፈረመውን ውል ተከሳሽ በማሽረጃ ዝርዝር ተ.ቁጥር 3 ስር ያቀረበው በመሆኑ ፍርድ ቤቱ የግራ ቀኙን የውል ግዴታ በመመልከት ተከሳሽ በውሉ መሠረት ለመሥራት የውል ግዴታ በፈረመው መሠረት 47 ቀን ጠቅላላ የፈፀመ መሆኑን እና ተጨማሪም በከሳሽ ፈቃድ ለሠራው ሥራ ከሳሽ 40 % የደሞዝ ክፍያ ያለፈፀመልኝ በመሆኑ ከሳሽ የውል ግዴታውን ሳይፈፅም ክስ የመሰረተ መሆኑን የሚስረዳ በመሆኑ ፍርድ ቤቱ ከመዝገብ ውስጥ እንዲያይልኝ በማክብር እጠይቃለሁ።

	3
	ከሳሽ ይህንን ክስ በዚህ ፍርድ ቤት ካቀረበ ከሁለት ወር በኋላ እና በጥር 20 ቀን 2005 ዓ.ም ውሉ ተቋርጧል ካለ በኋላ በውሉ አንቀፅ 5 ስር የተጠቀሰውን የውል ግዴታ ለመወጣት የንብ ኢንተርናሽናል ባንክ የቼክ ቁጥሩ I6003159 የሆነው ከፊል ክፍያ ብቻ መፈጸሙን የሚያሳይ

	4
	ክሱ ከተጀመረ በኋላ በከሳሽና ተከሳሽ መካከል ስለተደረገው ስምምነት የሚያሳይ ደብዳቤ ልውውጥ። የተስማማንበትን ነጥብ እና ከሳሽ 40 በመቶ ለመክፈል የተስማሙበትን የሚያሳዩ ደብዳቤዎች ከነትርጉማቸው

	5
	ማርክ ፒርሰን ድራፍት ሪፖርት እንደደረሰው እና ስለሪፖርቱ አሰተያየተ የሰጠበት ኢሜይል ተከሳሽ የሚጠበቅበትን ሁሉ መፈጸሙን የሚያሳይ

	
	

	
	


ይህ የማስረጃ ዝርዝር እኔ የማውቀውን እና ያማምነውን ያህል በእውነት የቀረበ መሆኑን በፍ/ሥ/ሥ/ሕግ አንቀጽ ቁጥር 92 መሰረት አረጋግጣለሁ። 

                                                ተመስገን ታፈሰ

                                                የተከሳሽ ክስ አቅራቢ ጠበቃ 

